Kimollo ya Lekgetho la Afrika Borwa bakeng la Lekeno la Penshene le la Anyuithi
Ke eng?
Bongata ba dinaha bo kgafisa lekgetho hodima lekeno le fumanweng ke moahi wa naha eo lefatsheng ka bophara mmoho le hodima lekeno le fumanweng ke eo e seng moahi lekenong leo a le fumaneng hae mona. Kahoo, motho  a ka lefiswa lekgetho habedi hobane a ka kgethiswa naheng eo a ahileng ho yona mmoho le naheng eo mohlodi wa hae wa lekeno o fumanweng ho yona. Dinaha tse itseng di na le ditumellano ho qoba ho lefisa lekgetho habedi. Ka tlwaelo ditumellano tsena di bolela hore lekeno la mofuta o itseng le tla kgethiswa feela ho e nngwe ya dinaha tsena tse pedi kapa le ka kgethiswa dinaheng ka bobedi mme naha ya boahi e tla dumella khrediti bakeng sa lekgetho le behilweng ke naha ya mohlodi. Afrika Borwa e na le ditumellano le palo e itseng ya dinaha ho qoba ho lefisa lekgetho habedi hodima moputso.
E tobile mang?
Eo e seng moahi, mme e se moahi ya lefang lekgetho Afrika Borwa mme a fumana lekeno ho tswa mohloding wa Afrika Borwa, o hloka ho etsa kopo ya taelo ya ho fumana kimollo lekgethong la Afrika Borwa hodima lekeno la penshene le anyuithi (ho sa akaretswa tjhelete e ngata pele ho ditloso) kapa ya batlang pusetso ya lekgetho le ileng la tshwarwa ho latela Molao wa Taolo ya Lekgetho wa Nomoro ya 58 wa 1962 (Molao).  Kopo e lokela ho latela dintlha tsa Tumellano ya Kgethiso e Habedi (DTA) e teng pakeng tsa Afrika Borwa le naha ya eo e seng moahi.
O etsa kopo ya taelo ena jwang?
O ka etsa kopa ebang o le monyetleng wa ho se be moahi. Latela mehato ena ho etsa kopo:
· O ka etsa kopo ya taelo ya ho fumana kimollo ya ho tshwarwa ha Lekgetho la Mosebetsi pensheneg le kapa anyuithing ya hao ka ho tlatsa RST01 – Kopo ya eo e seng Moahi ya Taelo ya Kimollo ya Lekgetho la Afrika Borwa ya Lekeno la Penshene le la Anyuithi ho latela dintlha tsa DTA.
· Foromo e tlatsitsweng ka botlalo le e saenilweng ya RST01 e tlameha ho romelwa ho rona ka imeile ho contactus@sars.gov.za.
· Ofisi ya tsa lekgetho ya naha eo motho a dulang ho yona e tlameha ho paka ho RST01 hore motho eo e feela e le moahi wa naha eo ho latela dintlha tsa DTA e pakeng tsa Afrika Borwa le naha eo motho eo a dulang ho yona.
· Disejule tsa RST01 di tlameha ho tlatswa ka botlalo.
· Moo DTA e dumellang naha ya mohlodi (mohlaleng ona, Afrika Borwa) ho se ame lekeno la lekgetho le mabapi le penshene le anyuithi tse akareditsweng ho ba lekeno kapa lekeno le kgethiswang naheng ya bodulo, bopaki ba hore lekeno leo ke kapa e ne e le eng, bo tlameha ho hlomathiswa ho RST01. Bopaki bona bo ka se fete selemo. Mohlala wa bopaki e ka nna ya ba hlahlobo (naheng ya bodulo) moo lekeno le totobaditsweng teng.
Nako ya tshebetso ya taelo ena
Ho tloha selemong sa hlahlobo sa 2024, nako ya tshebetso bakeng sa taelo ya kimollo ya lekgetho la Afrika Borwa e fetotswe hore e dule e sebetsa nako e kana ka dilemo tse tharo. 
Batsamaisi ba Matlole a Peho ya Meja Fatshe le / Bafani ba di-inshorense ba nako e telele ba tlameha ho netefatsa hore:
· Balefalekgetho ba neha batsamaisi ba Matlole a Peho ya Meja Fatshe le / Bafani ba di-inshorense ba nako e telele setifikeiti sa bodulo bakeng sa selemo ka seng, le
· hore sebaka sa bodulo se dula se le jwalo ho bapa le nako ya tshebetso ya taelo.
Moo molefalekgetho a fetotseng lebatowa la lekgetho ho fapana le le hlahellang taelong e ntshitsweng, taelo ena e kgaotsa ho sebetsa hanghang ho tloha mohla letsatsi leo la phetoho.
Na kopo ya taelo e hanwa neng?
Kopo ya taelo e hanwa ha:
· RST01 e sa fella.
· Ofisi ya lekgetho ya naha ya bodulo ha ya saena le ho tempa RST01.
· Letsatsi le setempeng sa ofisi ya lekgetho le feta selemo.
· Merero ya lekgetho ya eo e seng moahi (ya ngodisitsweng Afrika Borwa bakeng sa ditaba tsa Lekgetho la Lekeno) ha e motjheng.
· Bopaki ba hore lekeno la penshene le anyuithi (le hlahellang le akareditse lekeno hlahlobong ya naha ya bodulo), ha bo a kenyeletswa.
· Lesedi la tlatsetso le batlilweng ha le yo.
· Ho latela dintlha tsa molao wa lehae wa Afrika Borwa le DTA; Afrika Borwa e na le tokelo ya ho tshwara lekgetho.
Keletso ya Bohlokwa: Moo Lekgetho la Mosebetsi le tshwerweng ka phoso ho tswa pensheneng le/kapa anyuithing, ho latela dintlha tsa DTA e pakeng tsa Afrika Borwa le naha ya bodulo; ho ka nna ha koptjwa pusetso.

Mokgwa wa ho kopa pusetso?
Taba ya pele, eo e seng moahi o tlameha hore a be a ingodisitse Afrika Borwa bakeng sa merero ya Lekgetho. Ho fumana lesedi le leng mabapi le ka moo o ka ingodisang ka teng ho ba molefalekgetho, tobetsa mona. Latela mehato ena ho etsa kopo ya pusetso:  
· Ho tlameha hore ho tlatswe Kgutliso ya Lekgetho la Lekeno (ITR12) bakeng sa selemo se amehang sa hlahlobo. Ona ke mohato wa pele o dumellang SARS ho busetsa Lekgetho la Mosebetsi le ileng la tshwarwa pensheneng le/kapa anyuithing.
· Khopi ya IRP5 – Setifikeiti sa Lekgetho la Mosebetsi, se ntshitsweng ke letlole le ikarabellang bakeng sa ho tshwarwa ha Lekgetho la Mosebetsi, se tlameha ho ba ho wena.
· Ho tlameha hore ho nyehelwe ka ITR12 e felletseng.
· Tshebediso ya eFiling, ebang o ngodisitswe. Ebang o sa ngodisa, latela mehato ena e bonolo.
· Kapa kgetha molefalekgetho eo e leng moemedi wa hao mona Afrika Borwa ho fana ka ITR12 boemong ba hao. TPPOA – Ho tlameha hore ho tlatswe Matla a Moemedi wa Molao a Ikgethang ho kgontsha moemedi ho tobana le SARS boemong ba hao.
Keletso ya Bohlokwa: Tataiso e Felletseng bakeng sa batho ka bomong ya ITR12 e a fumaneha ho o thusa ho tlatsa le ho fana ka kgutliso. Ka kopo hlokomela hore nyehelo ya ITR12 ha e bolele hore o se o tla fumana pusetso hanghang.  Kahoo, ITR12 e ka nna ya kgethelwa oditi mme ebang ho se jwalo, ka nako eo o fumanang Tsebiso ya Hlahlobo (ITA34) o tlameha ho kenya ngongoreho matsatsing a 80 a kgwebo ho tloha mohla hlahlobo.
· Ho kgontsha SARS ho lekola botjha hlahlobo ya hao le ho etsa hore ho be le khrediti (pusetso) akhaontong ya hao, fana ka ditokomane tsena tse latelang nakong eo o kenyang ngongoreho kapa ebang o kgethetswe oditi:
· RST02 e tlatsitsweng ka botlalo – Kopo ya Eo e Seng Moahi ya Pusetso ho tswa Pensheneng le/kapa Anyuithing ho latela dintlha tsa Tumellano ya Lekgetho le Habedi mmoho le ditokomane tsohle tse amehang tse boletsweng tse kang seteitemente sa banka, bopaki ba bodulo, ID, jwalojwalo.
· Khopi ya IRP5 – Setifikeiti sa Lekgetho sa Mosebetsi
· Tokomane efe kapa efe e nngwe e sebedisitsweng ho tlatsa ITR12.
· Bopaki ba hore lekeno le ile la akaretswa lekenong le kgethiswang moo DTA e dumellang naha ya mohlodi (mohlaleng ona, Afrika Borwa) ho se ame lekeno la lekgetho le mabapi le penshene le anyuithi tse akareditsweng ho ba lekeno kapa lekeno le kgethiswang naheng ya bodulo. Bopaki bona bo ka se fete selemo.
Ebe pusetso e hanwa neng?
Kopo ya pusetso e ka hanwa moo:
· Ho latela dintlha tsa molao wa lehae wa Afrika Borwa le DTA; Afrika Borwa e na le tokelo ya ho tshwara lekgetho.
· RST02 e sa fella.
· Ho sa fanwa ka ditokomane tse hlokehang ho phethela kopo. Ditokomane tse boletsweng ho RSTO2:
· Khopi e tempuweng ya seteitemente sa banka (leqephe le le leng (1) feela) – le tlameha ho hlahisa dintlha tsa akhaonto
· Bopaki ba aterese ya bodulo; le
· Khopi ya tlelaente ya ID/Phasepoto
· Ofisi ya lekgetho ya naha ya bodulo ha ya saena le ho tempa RST02.
· Letsatsi le setempeng sa ofisi ya lekgetho le feta selemo.
· Merero ya lekgetho ya eo e seng moahi ha e motjheng.
· Bopaki ba hore lekeno la penshene le anyuithi (le hlahellang le akareditse lekeno hlahlobong ya naha ya bodulo), ha bo a kenyeletswa.
· Lesedi lefe kapa lefe le leng la tlatsetso le batlilweng ha le yo.

